
ДАЖЫВЕМ
ДА ЧАЦВЯРГА

ДЗЕЛЯ ЧАГО СТВОРАНА
“БЕЛАЯ РУСЬ”?

 АРТЫКУЛ ВАЛЕРЫЯ ФІЛІНА НА СТАР.5

МІТЫНГ, ЯКОГА НЕ БЫЛО
ШТО Б МЫ РАБІЛІ НА МЕСЦЫ ДЭМАКРАТЫЧНАЙ МОЛАДЗІ?

 ВАШЫ АДКАЗЫ -- У НАСТУПНЫМ НУМАРЫ

16  лістапада  ў  Беларусі
прайшла  чарговая  акцыя  ў
падтрымку палітвязняў. У не
калькіх мясцінах Мінска ма
ладыя людзі стаялі на вуліцах
і  ў  пераходах,  трымаючы  ў
руках партрэты Дашкевіча,
Казуліна, Клімава, Фінькевіча,
якія адбываюць розныя тэр
міны пакарання за свае по
гляды.  Ніхто  з  нешматлікіх
удзельнікаў акцыі гэтым ра
зам  не  быў  затрыманы
міліцыяй.

Крыху  йнакш  выглядала
справа ў рэгіёнах. Вось, на
прыклад, што напісаў нам ма
лады чалавек з Мазыра (ад
рас яго электроннай пошты
мы не называем з вядомых
прычынаў), які ўдзельнічаў у
той самы дзень у акцыі салі
дарнасці.

“Мы вырашылі пайсці на
плошчу ды пастаяць там,
паглядзець, як збіраецца
народ. Нас было сем чалавек, з
сабою мы мелі 4 транспаран-
ты, якія схавалі ў яліне, што
стаяла побач. Потым да нас
пад’ехала машына, з якой
выйшлі “людзі ў чорным”,
адзін з іх паказаў пасведчанне
– здаецца, КДБ.

У нас запыталі, што мы
тут робім? Мы сказалі: “Вось,
збіраемся пайсці ў парк”.
Потым да нас падыйшлі яшчэ
трое нашых знаёмых.“Людзі ў
чорным” перапісалі нашыя
звесткі і сказалі, што зараз

адпусцяць. Але пад’ехала
машына, з якой выйшаў
грозны міліцыянт і сказаў, каб
нас пасадзілі па 5 чалавек ў
адну легкавую машыну.

Нас завезлі ў міліцыю, дзе
сказалі, што праз гадзіну
адпусцяць. Прайшло некалькі
хвілінаў, і ў актавую залю
прывялі чатыры чалавекі,
потым шчэ восем. Мы сказалі,
што яны абавязаныя
выклікаць бацькоў. Але яны
чамусьці выклікалі дырэкта-
раў і завучаў школ.

У бальшыні няўдалых
“мітынгоўцаў” былі даўгія
косы. Дырэктары, завучы,
нейкі п’яны дзядзька – усе
разам казалі, што ўсіх трэба
пастрыгчы. А падпалкоўнік
Гвоздзь, сабраўшы ў сваім
кабінеце дзяцей разам з
бацькамі, параўнаў “мітын-
гоўцаў” з бамжамі і сатані-
стамі. Таварыш Гвоздзь казаў
бацькам, што іхнім дзецям
арганізатар акцыі даў па 5000
р., а сам за яе атрымаў 500
даляраў. Пры гэтым ён не
ведаў, хто арганізоўваў
мітынг. Таварыш Гвоздзь
сказаў таксама, што ўсім яго
ўдзельнікам будзе штраф
900000 рублёў, а таму, хто
назаве імя арганізатара,
нічога не зробяць. Але як
можна даць штраф за ўдзел у
мітынгу, якога не было?”

Як гэта можна рабіць, мы
ўсе цудоўна ведаем.  І  такіх

“гваздзёў”  бачылі  ў  сваім
жыцці не аднойчы. Многія з
нас прызвычаіліся і да мітын
гаў, якіх няма,  і да пакаран
няў нашых дзяцей за ўдзел у
тых “несапраўдных” мітын
гах. Стараемся не зважаць на
акцыі салідарнасці, якія ста
новяцца ўсе менш люднымі.
Маўляў, які з іх толк?

І  на  тое  ў  кожнага  з  нас
ёсць свае “дарослыя” прычы
ны  і аргументы. Трэба кож
наму  займацца  справай,
нельга разменьвацца па дро

бязях, нельга зацыклівацца
на  змаганні  з  несправядлі
вым рэжымам. Ды й не за тое
і не за тых моладзь выступае,
бо мала што разумее. У ад
розненне ад нас.

Але што рабіць моладзі, у
якой яшчэ няма нашага дос
веду  і  якая  яшчэ  верыць  у
ідэалы? Пра гэта мы і хацелі
запытацца ў нашых чытачоў.

А што з гэтага атрымала
ся? Чытайце апытанне  і ка
ментар на стар. 2 і 4

А.Уласаў

Супрацоўнікі БТ вывучаюць газету з інфармацыяй пра мала-
дафронтаўца Змітра Дашкевіча перад пачаткам суда над ім у
калоніі. За адмову сведчыць супраць сяброў Дашкевічу быў пры-
суджаны вялікі штраф. Шклоў, 9 лістапада 2007 году.

ШТО Б ВЫ ЗРАБІЛІ
СЁННЯ НА МЕСЦЫ
ДЭМАКРАТЫЧНАЙ МОЛАДЗІ?
АЛЕСЬ МІХАЛЕВІЧ, ПАЛІТЫК:

“АРГАНІЗОЎВАЎ БЫ
ЖЫЦЦЁ ДЛЯ СЯБЕ”

Трэба ўдзельнічаць у працы розных грамадзкіх арганіза
цыяў.  У  тым  ліку,  незарэгістраваных  –  такіх,  як  “Малады
фронт” ці “Задзіночанне беларускіх студэнтаў”.  Альбо ў палі
тычных партыях – такіх, як БНФ, ці ў “Руху за Свабоду”. Трэба
дзейнічаць. Напрыклад, выдаваць сваю мясцовую газету і рас
паўсюджваць яе. Праводзіць розныя культурніцкія імпрэзы.
Праводзіць выставы, канцэрты, бардаўскія “кватэрнікі”. Арга
нізоўваць жыццё для сябе – нармальнае, незалежнае ад ула
ды.

КАСТУСЬ, ПРАДПРЫМАЛЬНІК:

“ТРЭБА ЕХАЦЬ У ВОЛЬНЫ СВЕТ”
Я раю адно. Трэба адсюль звальваць. У першую чаргу тым,

хто мае здольнасці, мазгі, амбіцыі, нацыянальную свядомасць
і сумленне. Бо навошта гэткія скарбы зарываць тут у зямлю?
А спадзявацца на хуткія змены не выпадае. Чым тут старэць
раней тэрміну, лепш ехаць у вольны свет, вучыцца зараб
ляць, самарэалізоўвацца і ствараць моцную беларускую ды
яспару.  І быць гатовымі вярнуцца на радзіму. Бо Беларусь
нікуды не дзенецца.

ПАВАЛ СЕВЯРЫНЕЦ, ЛІДЭР “МАЛАДОГА ФРОНТУ”:

“ТРЭБА ЗМАГАЦЦА
ЗА СВАЮ БУДУЧЫНЮ”

Верыць у Бога і любіць Беларусь. Калі беларуская дэмакра
тычная моладзь прыме гэтыя парады, то яна будзе перамож
цам. І чым хутчэй паверыць і палюбіць, тым хутчэй пераможа.
Уступаць у арганізацыі  і рухі, якія трымаюцца беларускага
патрыятызму і хрысціянскіх прынцыпаў. Такія, як “Малады
Фронт”, як “Беларуская Хрысціянская дэмакратыя”, БНФ, “Рух
за Свабоду”. І змагацца рашуча, бескампрамісна за сваю веру,
за сваю мову, за сваю краіну. За сваю будучыню.

НАТАЛЛЯ, НАСТАЎНІЦА:

“ПЕРАСТАЦЬ БАЯЦЦА”
Перастаць баяцца. Вучыцца гаварыць уголас тое, што ду

маеш насамрэч. Гэта цяжка для беларуса, але трэба калісці
пачынаць. Тым больш, зараз плата за праўду, за сваю пазіцыю
не такая страшная, як за Саветамі. Паламаць лёс чалавека
ўжо не так проста. Адна праграма Каліноўскага чаго вартая.

ФРАНЦІШАК ВЯЧОРКА:

“ЗА ЎЗОР МОЖНА ЎЗЯЦЬ
“ГЕРБАЛАЙФ”

Найперш, трэба гуртавацца і ствараць асяродкі на месцах.
Лакальныя асяродкі мусяць складацца з людзей, прыхільных

да дэмакратычных каштоўнасцяў. Гэта могуць быць асяродкі
ва ўніверсітэтах, на заводах, паўсюль, дзе наша моладзь жыве,
працуе, вучыцца альбо рэалізоўваецца. Ствараючы асяродкі,
мы пашыраем кола ўплыву і сваё кола людскіх рэсурсаў. Я
маю на ўвазе дэмакратычны рух. Нам трэба збудаваць сваю
ўласную піраміду. Піраміду, якая будзе сама развівацца. За
добры ўзор можна ўзяць “Гербалайф”. Ёсць нейкі цэнтр, інтэ
лектуальная крыніца, якая стымулюе стварэнне моладзевых
асяродкаў. Тыя ў сваю чаргу культывуюць ідэі грамадскага,
культурніцкага, палітычнага характару. Праводзяць вечары
ны ў сябе на факультэтах, палітычныя акцыі, пікеты на прахад
ных заводаў альбо ўніверсітэтаў.  І такім чынам набываюць
новых прыхільнікаў.

ВАСІЛЬ, БЕСПРАЦОЎНЫ:

“НЕ РАБІЦЬ КАР’ЕРЫ
Ў ІХНЫХ КАНТОРАХ”

Хуліганіць. Асабліва ў моўнай і культурнай сферы. Тое,
што зрабіў адзін гомельскі малады чалавек на мытні, калі за
патрабаваў бланкі на беларускай мове, гэта цудоўна. Але
чаму гэта было не зрабіць некалькі дзясяткам людзей? Мэта
накіравана трэба завальваць дзяржаўныя радыёстанцыі за
яўкамі на нашы беларускія гурты. Патрыятычныя налепкі
ляпіць не на сценах і слупах, а на службовых машынах. Ства
раць  ім  праблемы  на  роўным  месцы.  І  ні  ў  якім  разе  не
рабіць кар’еры ў іхных канторах. Ціто раённая газетка, ціто
аддел адукацыі выканкама. Пасля не адмыешся.

АЛЕСЬ ПУШКІН, МАСТАК:

“ВАЯВАЦЬ
ЗА ГІСТАРЫЧНУЮ ПАМЯЦЬ”

Я б на месцы дэмакратычнай моладзі рабіў бы вельмі ка
рысную і патрэбную справу. І гэта было б адразу заўважана ў
палітычным плане. Усе камуністычныя назвы вуліц трэба пе
рапісаць. Як гэта рабілася ў 1991м годзе на вуліцы Суворава
ў Віцебску. “Вуліца Узгорская”. А шыльда “Суворова”  збітая.
Гэта павінна рабіцца паўсюль, дзе ёсць нармальная моладзь.
Пакуль у Віцебску жыў Плешчанка, рэгулярна адбівалі галаву
ў Суворава. Калі адбываецца вайна з помнікамі, у людзей на
цягнутыя нервы. Калі помнікі катам рэгулярна абліваць фар
бай ці адбіваць насы, яны паступова прыходзяць у занядбан
не. Прычым, ніхто не плача, дзеці не пакутваюць, вокны не
выбіваюцца, ніякіх выбухаў. Вось куды варта прыкласці нама
ганні. Ваяваць за гістарычную памяць.  І, канечне, салідар
насць. У краязнаўчых вандроўках, у паходах скалачваць моц
ныя пяцёркі. Вядома, з узростам шляхі разыдуцца, але молад
зевая спайка застанецца на ўсё жыццё. І праз 2030 гадоў, бу
дучы на розных сацыяльных прыступках, дзякуючы сваёй бе
ларускай салідарнасці, яны будуць адзін адному дапамагаць.

Заканчэнне і рэдакцыйны каментар на стар. 4.

Суседзі

БТ У ШАКАЛАДЗЕ

Мітынг прадпрымальнікаў на плошчы Бангалор. Прадпрымальнікі пратэстуюць супраць прэзі-
дэнцкага ўказа, які ўступае ў сілу 1 студзеня наступнага году. Паводле ўказа прадпрымальнікі ма-
юць права наймаць на працу толькі блізкіх сваякоў. Мінск, 19 лістапада 2007 году.

16  лістапада  ў  нямецкім
горадзе Гамбургу адбылося
ўручэнне  прэміі  Свабоды
Аляксандру Мілінкевічу. Гэ
тая ўзнагарода даецца што
год Ліберальным Інтэрнацы
яналам — міжнароднай фе
дэрацыяй, у якую ўваходзяць
больш  за  60  палітычных
партыяў  і  аб’яднанняў  з  56
краін свету. Узнагарода пры
суджаецца  асобам,  якія
зрабілі  выбітны  ўнёсак  у
справу абароны правоў чала
века і палітычных свабод.

“Прысуджэнне прэміі Сва
боды Ліберальнага Інтэрна
цыянала — гэта вельмі важ
нае міжнароднае прызнанне
дзейнасці беларускіх дэмак
ратычных сіл, дзейнасці па
адстойванні правоў чалавека
і па распаўсюду дэмакратыч
ных каштоўнасцяў у нашай
краіне.  Я  вельмі  цаню  тое,
што сусветны саюз лібераль
ных партыяў падтрымлівае
нашы памкненні ў дэмакра
тызацыі і еўрапеізацыі Бела
русі”, — адзначыў Аляксандр

Мілінкевіч.
У папярэднія гады прэмію

Свабоды Ліберальнага Інтэр
нацыяналу  атрымалі  такія
вядомыя палітыкі, як чэшскі
прэзідэнт  Вацлаў  Гавэл,
міністр замежных спраў Гер
маніі ГансДзітрых Геншэр,
лідэр расійскай партыі «Яб
локо» Рыгор Яўлінскі, прэзі
дэнт Эстоніі Ленарт Мэры  і
былая прэм’ерміністр Пакі
стана Беназір Бхута.

Паводле milinkevich.org

МІЛІНКЕВІЧ АТРЫМАЎ ПРЭМІЮ СВАБОДЫ

Згодна  пастанове,  якую
вынес  Вярхоўны  суд  Бела
русі, дзяржаўная мытня аба
вязуецца выплаціць жыхару
Гомеля  Сяргею  Сямёнаву
суму ўтрыманага з яго раней
штрафу ў памеры 30 базавых
велічыняў.

У  афіцыйнай  пастанове,
якую гамяльчук атрымаў па
пошце, пазначана, што судо
вы вырак суддзі Цэнтральна
га  раёна  Гомеля  Марыны
Дамненкі адмяняецца. Дад
зенае рашэнне абгрунтава
нае тым, што, папершае, пры

перасячэнні мяжы ў грамад
зяніна Сямёнава не мелася
тавараў, якія падлягаюць аба
вязковаму  дэклараванню.
Падругое,  з  матэрыялаў
справы  вынікае,  што  гра
мадскі актывіст не адмаўляў
ся запоўніць бланк мытнай
дэкларацыі,  а  прасіў  даць
яму беларускую версію даку
мента. Усе гэтыя факты даз
волілі  Вярхоўнаму  Суду
прызнаць пастанову раённа
га  суда  незаконнай,  а  го
мельскую мытню абавязаць
вярнуць грошы, утрыманыя

быццам бы за адміністратыў
нае правапарушэнне.

У бліжэйшы час Сямёнаў
збіраецца  звярнуцца  ў
Міністэрства  юстыцыі,  каб
праверыць прафесійную ад
паведнасць суддзі Марыны
Дамненкі службовай пасадзе.

Нагадаем, 30 жніўня гэтага
году  на  падставе  рашэння
суддзі  Сямёнаў  атрымаў
штраф за адмову падпарад
коўвацца  патрабаванням
супрацоўнікаў мытні.

HART

ВЯРХОЎНЫ СУД
ЗА БЕЛАРУСКУЮ МОВУ

Ад спадарожнікавага ка
нала «БеларусьТВ» ў Маскве
патрабуюць 45 мільёнаў да
ляраў. У падкантрольнай мас
коўскаму  ўраду  кампаніі
«Мостелеком» не выключа
юць, што загад “заблакаваць”
канал прыйшоў са структу
раў, якія не зацікаўленыя ў
тым, каб праз яго распаўсюд
жвала інфармацыю Беларус
кае тэлебачанне.

«Мостелеком» просіць 15
даляраў за кожнага абанента
кабельнай тэлесеткі. Усяго —
45 млн. даляраў.

Кіраўнік фінансавага дэ
партамента АТ “Мостелеком”
Канстанцін  Старасцін  у
інтэрв’ю «Радыё Свабода» даў
зразумець,  што  ў  рашэння
маскоўскіх уладаў ёсць палі
тычныя прычыны.

“Лукашэнку Пуцін не над
та  любіць,  памойму.  Таму,
можа быць, гэта ўвогуле не
прабівальная рэч, і ў выпадку
чаго нас нават пакараюць за
актыўнасць. Калі б там было
усё,  так  бы  мовіць,  у  шака
ладзе, напэўна загадалі б –
трансліруйце, і ўсё…Калі там
палітыка  замяшаная,  дык
чаго мы туды палезем”, – ска
заў прадстаўнік “Мостелеко
му”.

У мінулы аўторак міністр
замежных спраў Літвы Пятрас
Вайтэкунас разам з прэм’ер
міністрам Венгрыі Ферэнцам
Дзюрчанем  наведалі  Еўра
пейскі Гуманітарны Універсі
тэт – беларускую навучаль
ную ўстанову, якая была зак
рыта ўладамі ў Мінску ў 2004
годзе і вымушана цяпер пра
цаваць у выгнанні ў Літве. На
сустрэчы венгерскі прэм’ер
выказаў  гатовасць  сваёй
краіны аказаць ЕГУ фінанса
вую  дапамогу  ў  20072008
акадэмічным годзе. Такім чы
нам Венгрыя стала першай
дзяржавай  Вышаградскай
групы і першай краінай Ус
ходняй Еўропы, якая прапа
нуе фінансавую падтрымку
беларускаму  універсітэту.
Сёння ў ЕГУ навучаецца каля
1500 студэнтаў з Беларусі.

Паводле СМІ

ВЕНГРЫЯ
ДАПАМОЖА ЕГУ



4 № 45 (94),22-28.11. 2007 г. Тэма нумара

ПЛОШЧЫ МАГЛО Б НЕ БЫЦЬ
Шмат  хто  з  удзельнікаў

нашага апытання, як бачым,
не  захацеў  ці  не  змог  пас
тавіць сябе на месца маладых
людзей. Таму яны, за выклю
чэннем зусім маладога Фран
ка Вячоркі, як бы не зусім на
тое пытанне адказваюць. Пе
раважная большасць выступ
іла з пазіцыяў дарослых, салі
дных  і  абазнаных  людзей,
якія гатовыя нешта параіць
моладзі. І гэта ў цэлым слуш
ная пазіцыя. Але некаторыя
робяць гэта, як падалося, па
ментарску  і  крыху  высака
мерна.  Мастак  Пушкін,  на
прыклад, без найменшых ва
ганняў  заклікае  моладзь
браць  з  яго  прыклад  і  зай

мацца вандалізмам. Гэта зна
чыць, вучыцца метадам ба
рацьбы ў камуністаў і ў цяпе
рашніх  уладаў,  між  іншым.
Так бы мовіць: зуб за зуб.

А філосаф Валянцін Аку
довіч сумняваецца. Ці трэба
нам пісаць пра факты змаган
ня моладзі супраць рэжыму?
Ён раіць ёй жыць напоўніцу,
браць усё лепшае ад жыцця і
менш думаць пра барацьбу.
Але тым самым ці не адмаў
ляе  ён  маладым  людзям  у
праве  жыць  тым  жыццём,
якое яны самі для сябе выбі
раюць?  Кожнаму  ж  рана  ці
позна даводзіцца рабіць вы
бар.

Газета “Свабода”, інфарму

Рэдакцыйны каментар
ючы пра факты змагання ма
ладых людзей  – за мову, за
годнасць, за сваіх сяброў, ча
сам ахвяруючы ўласнай сва
бодай,  нікога  не  заклікае
паўтараць  гэтыя  ўчынкі  ці
ісці на барыкады. Газета ўво
гуле не для гэтага існуе. Але
не заўважаць гэтых учынкаў,
альбо кпіць з  іх, як гэта ро
бяць большасць СМІ, рэдак
цыя лічыць амаральным.

Чужыя ўчынкі немагчыма
паўтарыць,  як  немагчыма
паўтарыць  сваё  ці  чужое
жыццё. У кожнага яно сваё, і
ніхто, па вялікім рахунку, не ў
праве ў яго ўмешвацца.

Але слушна сказаў некалі
расійскі паэт Аляксандр Блок:

“Юнацтва – гэта адплата”. Да
лучыўшыся да “цывілізацыі
дарослых”,  мы  сапраўды
шмат  што  губляем  у  міну
лым.  І  многае  з  таго,  што
было зроблена намі, калі мы
жылі “напоўніцу”, ужо не вер
неш і не паправіш. А вельмі
ж хочацца! Гэта натуральнае
жаданне. Толькі давайце пак
інем  ментарскі  тон  і  дамо
права маладым жыць без на
шых павучанняў.

Між іншым, калі б моладзь
заўсёды карысталася парадай
філосафа – аддаваць змаган
ню са злом толькі адзін дзень
на тыдзень, Плошчы ў сакав
іку  2006  году  магло  б  і  не
быць…

Сярэдняя  цана  на  газ  у
Еўропе ў 2008 годзе паводле
апошніх прагнозаў складзе
300 даляраў за тысячу куба
метраў. Аб гэтым на мінулым
тыдні заявіў намеснік стар
шыні праўлення расійскага
“Газпрома” Аляксандр Мядз
ведзеў. На пачатку сёлетняга
году прэзідэнт Расіі Пуцін га
варыў пра газ для Польшчы
па цане 270 даляраў за тыся
чу кубоў. Цяпер высвятляец
ца,  што  гэтая  цана  мае  не
пасрэднае дачыненне і да Бе
ларусі.

Нагадаем, што згодна з да
моўленасцям паміж “Газпро
мам” і РБ ад 31 снежня 2006

году, у 2008 годзе кошт газа
для Беларусі павінен дасяг
нуць  67%  цаны  на  еўра
пейскім рынку, мінус выдаткі
на транспартыроўку.

Дагэтуль гэтая новая цана
не вызначаная – у “Газпроме”
абяцаюць назваць яе толькі
ў  снежні.  Але  без  гэтага
нельга зацвердзіць прагноз
сацыяльнаэканаімічнага
развіцця Беларусі на наступ
ны год. Зразумела, што без
уліку кошту газа гэта будзе
не прагноз, а фікцыя. Называ
ліся розныя лічбы. Напрык
лад, пасол РФ у Мінску Суры
каў  гаварыў  пра  кошты  ад
120 да 150 даляраў, не ўдак

ЦАНУ ГАЗА СПЫТАЙ У ПУЦІНА Гаспадарка
ладняючы,  якая  з  лічбаў
бліжэй да сапраўднасці.

Колькі беларускі ўрад ні
намагаўся ад расійскага боку
яснасці ў гэтым пытанні, афі
цыйна сярэднюю еўрапейс
кую цану “Газпром” так па
куль і не назваў.

Але заява Мядзведзева па
казвае,  што  яна  ў  кожным
выпадку  будзе  нашмат  вы
шэй, чым на тое спадзяваліся
ва ўрадзе РБ. 67% от 300 да
ляраў  –  гэта  пыкладна  201
даляр.  Мінус  выдаткі  на
транспарт – атрымліваецца
каля 170 даляраў за тысячу
кубоў.

Калі  ж  узяць  за  аснову

цану,  названую  Пуціным  у
дачыненні да Польшчы – 270
даляраў, дык цана для Бела
русі  атрымліваецца  крыху
ніжэй: 160 даляраў за тысячу
кубаметраў прыроднага газа.

Вытрымаць  такую  цану
Беларусь зможа, толькі адда
ючы “Газпрому” частку срод
каў не грашыма, а, скажам,
акцыямі таго ж “Белтрансга
за”.  Ці  іншымі  каштоўнымі
паперамі.

Але пра гэта ўлады лічаць
за лепшае маўчаць.

Алег Ман

ШТО Б ВЫ ЗРАБІЛІ СЁННЯ НА МЕСЦЫ
ДЭМАКРАТЫЧНАЙ МОЛАДЗІ?

ВАЛЯНЦІН АКУДОВІЧ, ФІЛОСАФ:

“ЖЫЦЬ НАПОЎНІЦУ”
Маладосць – гэта ўнікальная цывілізацыя. Яна радыкальна

адрозніваецца  ад  цывілізацыі  дарослых.  Рэч  у  тым,  што
толькі ў маладыя гады чалавек можа жыць напоўніцу самога
сябе. Потым гэту “поўніцу” абмяжоўваюць сям’я, дзеці, кар’е
ра, грошы і шмат чаго яшчэ. Таму найперш любому маладо
му чалавеку я б параіў максімальна скарыстаца гэтай сітуа
цыяй, мець шмат сяброў, шмат добрай музыкі  і яшчэ шмат
чаго, што дае толькі маладосць.  І яшчэ, бясспрэчна, нагру
жаць сябе ведамі. Бо толькі нагружанасць ведамі дае магчы
масць адэкватна адказваць на выклікі сучаснай цывілізацыі.  І

яшчэ. Адказваючы для “Свабоды”, ніяк не абмінуць праблемы
грамадзянскай пазіцыі. Напэўна, гэта добра, калі малады ча
лавек мае выразную пазіцыю, а тым больш, калі ён за яе ак
тыўна змагаецца. Разам з тым, тут трэба памятаць, што кож
нае змаганне – гэта няпоўнае жыццё, гэта абсяканне жыцця
да змагання. Як і трэба памятаць, што кожны змагар – гэта
трохі скалечаны змаганнем чалавек. Нават калі гэта самае
вартае змаганне. І таму я параіў бы дэмакратычнай моладзі,
прынамсі тым маладым людзям, якія усведамляюць, што не
шта губляюць у жыцці, але ўсё ж такі гатовыя змагацца за сва
боду, за незалежнасць, вось такую формулу. Адзін дзень на
тыдзень мы змагаемся за свабоду, а астатнія шэсць дзён тыд
ня мы жывем напоўніцу. Каб кампенсаваць гэты згублены на
змаганне дзень.

Заканчэнне. Пачатак на стар. 2.

ДАЖЫВЕМ ДА ЧАЦВЯРГА
СТАБІЛЬНАЯ НЕСТАБІЛЬНАСЦЬ

Аўторкавая нарада па са
ц ы я л ь н а  э к а н а м і ч н ы м
развіцці краіны ператвары
лася  ў  чарговае  шоў
“кіраўнік дзяржавы супраць
гультаёўміністраў”.  Лука
шэнка адзначыў, што не вы
конваюцца 6 з 19 галоўных
паказчыкаў прагноза на 2007
год. Асабліва кіраўніка краі
ны засмуціў рост адмоўнага
сальда ў знешнім гандлі (куп
ляем за мяжой значна больш,
чымся прадаем туды).

“Вы  павінны  разумець,
што  я  не  магу  кожны  год
паўтараць адное  і тое ж, —
лямантаваў  Лукашэнка.  –
Гэта ператварае ўладу ў пас
мешышча. Калі рост адмоў
нага  сальда  працягнецца
такімі тэмпамі, як сёлета, усе
нашы дасягненні апынуцца
пад пагрозай”.

На выпраўленне сітуацыі
кіраўнік Беларусі даў ураду
год. Так што праблема выгля
дала вельмі сур’ёзнай. Калі

на яе вырашэнне адводзіцца
такі тэрмін…

Але ўжо ў чацвер кіраўнік
Беларусі быў зусім лагодны.
Падчас  разгляду  кадравых
пытанняў ён заявіў:  “Мы не
збіраемся мяняць той курс,
які абралі. У краіне абсалют
на  няма  ніякай  крытычнай
сітуацыі”.

Пагадзіцеся, альбоальбо!
Альбо  “ўсе  дасягненні  пад
пагрозай”, альбо “няма нія
кай  крытычнай  сітуацыі”.
Паміж  сабой  гэтыя  заявы
ніяк не стасуюцца.

Чаму ж Лукашэнка ў аўто
рак казаў адно, а ў чацвер –
супрацьлеглае? Таму што не
пралічвае  наперад  наступ
ствы сваіх заяваў.

Так ужо было неаднаразо
ва. Адзін з апошніх прыкла
даў: заява пра яўэяў, якія зас
мецілі Бабруйск і ў Ізраілі не
стрыгуць газонаў. Пасля гэта
га давялося шукаць магчы
масці, каб неяк суцішыць абу
рэнне ізраільцянаў. Але ўрок
не быў засвоены.

Зараз  усё  чынавенства
прыкладае велізарныя нама
ганні, каб стварыць уражан
не, што ў эканоміцы Беларусі
пануе  стабільнасць,  якой
нічога не пагражае. Старшы
ня  Нацыянальнага  банка
Пётр Пракаповіч па два разы
на месяц пераконвае суай
чыннікаў, што мацней за бе
ларускі рубель валюты няма.

Гэта, мякка кажучы, няп
раўда.  За  апошні  год  бела
рускі рубель  істотна патан
неў не толькі адносна еўра
(на 14%), але нават і такіх ва
лют,  як  кіргізскі  сом  (на
12,2%) і малдаўскі лей (17,9%).

Наконт  гэтай  тэндэнцыі
далі каментар для газеты “Са
лідарнасць” у Нацыянальным
банку: “Усё адбываецца ў ме
жах прагнозных паказчыкаў.
Да  канца  гэтага  і  ў  наступ
ным годзе беларускі рубель
застанецца  стабільным  ад
носна даляра”.

Журналіст  перапытаў:
“Дык сам даляр істотна ўпаў.
Атрымліваецца, што стабіль
насць беларускага рубля — у
яго стабільным падзенні?”

“Так, – не сумеліся ў Нац
банку. – Ён стабільна будзе

Дзіўныя рэчы адбываліся на мінулым тыдні. Спачатку Аляк-
сандр Лукашэнка скрытыкаваў урад за правалы ў эканоміцы і на-
ват зазначыў, што пад пагрозай апынуліся ўсе нашы дасягненні.
А літаральна праз дзень ён жа заявіў, што у краіне няма ніякай
крытычнай сітуацыі.

падаць.  Мы  павінны  падт
рымліваць  сваіх  экспарцё
раў”.

Адначасова не зашкодзіла
б падтрымліваць сваіх спа
жыўцоў. Бо, калі яны даведа
юцца пра тое, што беларускі
рубель дзень за днём губляе
вагу, гэта наўрад ці паспрыяе
росту даверу да нацыяналь
най валюты.

Дык вось, каб розныя дур
ныя думкі большасці сугра
мадзянаў у галовы не лезлі,
Пракаповіч  імкнецца,  нібы
той Кашпіроўскі з дапамогай
гіпнозу, заваражыць грамад
ства: маўляў, усё добра, ваш
дабрабыт павялічваецца, на
цыянальная валюта мацнее...

І  тут  –  бац!  –  выходзіць
кіраўнік дзяржавы са сваімі
заявамі пра дасягненні, якія
пад  пагрозай.  Натуральна,
што Лукашэнку пачула знач
на большая колькасць бела
русаў, чым Пракаповіча. І яны
пачалі  рабіць  адпаведныя
высновы.

Падобна, што Лукашэнку
патлумачылі наступствы яго
нага выступу. І ён пачаў адк
ручваць сітуацыю назад пры
першай нагодзе. Хаця, здава
лася  б,  навошта  ацэньваць
эканамічную сітуацыю падчас
разгляду  кадравых  пытан
няў?

Наша эканоміка нагадвае
саламяную хатку з вядомай
казкі  пра  трох  парсючкоў.
Яна стаіць, пакуль не патрап
іла пад сапраўды моцнае вят
рыска. Таму для ўраду цяпер
галоўнае – не разгойдваць
сітуацыю і пазбегнуць панікі
ў  грамадстве.  І  тут  раптам
прыходзіць  галоўны  ра
зумнік,  які  на  ўвесь  свет
кажа: “Дык хаціна ж саламя
ная! Яна сённязаўтра лясне”.
Далей – нямая сцэна. І спро
бы адкруціць сітуацыю назад.
Але  шыла  ўжо  вылезла  з
меху. Уважлівыя назіральнікі
атрымалі прызнанне з пер
шых вуснаў пра сапраўдны
эканамічны стан. І цяпер пе
раканаць усіх, што справы ў
эканаміцы  Беларусі  ідуць
бліскуча, будзе амаль немаг
чыма.

Валеры ФілінЖанчына лічыць грошы. Мінск, лістапад 2007 году

МЫ ЖЫВЕМ У БЕЛАЙ РУСІ? Саюздрук

АЛЬБО ДОБРАГА КІНО БЕЗ РЭСТАРАНА НЕ СТВОРЫШ

Як робяцца хвалі“ДЗЯКУЙ
ЗА КАРЫСНУЮ ПЕРАДАЧУ!”
АЛЬБО ГАВАРЫЦЕ ПА-БЕЛАРУСКУ – ВАМ ГЭТА ПАСУЕ

На  мінулым  тыдні  на
Радыё  Свабода  грамадскім
рэдактарам была Дар’я Ліс.
На працягу тыдня Дар’я рас
павядала пра сябе, дзялілася
сваімі  назіраннямі  за  жыц
цёмбыццём у сваім Залессі і
ва ўсёй нашай краіне. Дзяку
ючы гэтым гутаркам? на ча
лавека глядзіш ужо не як на
чужога, а як на бліжняга. Ад
звонкага  бадзёрага  голасу
гэтай дзяўчыны, ад чыстай яе
мовы,  ад  яснага  розуму  я,
прызнаюся, прыйшоў у захап
ленне.  І  дзякуй  любімаму
радыё, што дае такую магчы
масць пазнаць ды палюбіць
яшчэ аднаго добрага чалаве
ка.

Але  не  быў  бы  я  агля
дальнік, калі б не прычапіўся

нават да любімай перадачкі.
Cпадарыня Ліс выбрала тэму
жыцця  інвалідаў.  Некалькі
карэспандэнтаў зрабілі рэ
партажы, спадарыня рэдак
тар  зрабіла  каментары.  І,
нібыта, усё правільна было
сказана, аднак вось якія сум
ненні ў мяне ўзніклі. За ня
поўныя паўгадзінкі было га
ворана і пра адносіны дзяр
жавы да інвалідаў, і пра адно
сіны грамадства і сям’і, а так
сама  і пра адносіны самога
чалавека да сваіх бедаў. Ясна,
што за такі кароткі час глы
бока раскрыць тэму немаг
чыма. На мой погляд, трэба
было выбраць толькі адзін яе
аспект. І пачынаць менавіта з
асабістых  праблемаў,  прэ
тэнзіі да дзяржавы пакінуць

на  потым.  Давайце  будзем
рэалістамі  –  можна  слёзна
шкадаваць, што пуцёвак у са
наторыі  не  хапае,  што  ва
зочкі,  зробленыя  казённай
канторай, нікуды не годныя.
Тут хутка нічога не зменіцца.
А вось змяніць сябе, змяніць
свае адносіны да жыцця, да
хваробаў  –  гэта  рэальна.  А
потым, калі чалавек зменіць
сябе, навучыцца, мабілізуе,
ён зможа эфектыўна патра
баваць штось ад чыноўнікаў.
Я часам слухаю перадачы на
тэмы  здароўя  на  літоўскім
радыё, на расійскай “Свабод
зе”, дык там звоняць людзі  і
кажуць: “Дзякуй за карысную
перадачу!” Падкрэслю – канк
рэтнаму чалавеку радыёпе
радача аказалася карыснай.

Вось гэта ідэал!
Моўная заўвага. У панядзе

лак  19га  слухаю  перадачу
“Відавочца”  на  Еўрарадыё.
Інтэрв’ю з Ксеніяй Авімавай,
якая перамагла ў міжнарод
ным фотаконкурсе. Малай
чына, Ксенія! Толькі чаму па
расійску? Скончылася гэтая
перадача,  і роўна праз пяць
хвілін пачынаецца праграма
Радыё Рацыя, а там зноў го
лас Ксеніі Авімавай, у перада
чы “Кантэкст”. Але цяпер па
беларуску,  і  так  прыгожа!
Кожны гук выразны, кожнае
слова ўцямнае, як належыць,
усё бадзёра, немарудна. Ксе
нія, гаварыце толькі пабела
руску, вам гэта лепей пасуе.

Сяржук Вітушка

Анатоль Лемяшонак у га
зеце “Рэспубліка” зазірае ў
будучыню Саюзнай дзяржавы
ў святле расійскіх выбараў.
Што ж будзе з гэтым саюзам
у выпадку, калі Пуцін заста
ецца пры ўладзе?

“Союзное государство со
всеми необходимыми атрибу-
тами обязательно будет по-
строено. И именно на равно-
правной основе. Остается
лишь фактор времени. Оно
многомерно по своей незримой
природе (…) Таким временем и
могут стать упомянутые
три-пять лет. Пока полити-
ческие элиты будут бра-
таться и пререкаться, наши
хозяйствующие субъекты и
губернии еще плотнее прорас-
тут экономическими нитями
и канатами. Тогда в один пре-
красный день можно будет,
словно прозрев, наконец вос-
кликнуть: «И в самом деле —
что нам стоит…» 

Цікава,  колькі  ў  нашай
краіне людзей, якіх з такім жа
напалам хвалюе лёс cаюзнай
дзяржавы, як спадара Лемя
шонка? Якія не заўважаюць
росту цэн, якім “па барабану”

кантрактная сістэма, якіх не
хвалюе адсутнасць інфарма
цыі  ў  афіцыйных  СМІ.  Але
вось як пачуюць пра ніці і ка
наты брацкіх губерній, дык
адразу  становяцца  відуш
чымі.

А “Народная газета” зна
ёміць  чытачоў  з  найбольш
каштоўнымі думкамі дэлега
таў з’езду арганізацыі пад на
звай “Белая Русь”, які адбыўся
на мінулым тыдні. Вось адна
з іх.

“Лилия КАШЕНКОВА, член
президиума Гродненского обла-
стного общественного движе-
ния “Белая Русь”, депутат Па-
латы представителей Наци-
онального собрания Беларуси:

— Простому человеку, спе-
циалисту, руководителю по-
нятны цели и задачи обще-
ственного объединения, пото-
му что они совпадают со
стратегией развития нашего
государства. Именно РОО “Бе-
лая Русь” должно стать цент-
ральной силой, которая спло-
тит общественные объеди-
нения и политические
партии”.

Не зразумела толькі, на
вошта патрэбная гэтая “Бе
лая Русь”? Гэта што, наш ай
чынны  аналаг  “Адзінай
Расіі”? Старшыня новай арга
нізацыі спадар Радзькоў на
ват на ролю Грызлова не цяг
не. І няўжо нехта ў прэзідэн
цкай  адміністрацыі  баіцца,
што  ў  будучым  складзе  па
латкі ў Лукашэнкі будзе падт
рымка ніжэй за 99,9 працэн
та?  Дык  што,  выбары  ў  нас
цяпер будуць партыйнымі?

А ў тыднёвіку “Культура”
кіраўнік  “Беларусьфільма”
Уладзімір Замяталін дзеліцца
сваімі рэцэптамі ажыўлення
нашай “фабрыкі мрояў”.

“Да 1 верасня 2009 году кіна-
студыя атрымае абсалютна

новы вобраз: і знеші, і зместа-
вы. Яе чакае глыбокая рэкан-
струкцыя, капітальны ра-
монт, на 50 працэнтаў абно-
вяцца збудаванні, з’явяцца два
новыя павільёны, гасцініца, рэ-
старан, кавярня, сталовая –
уся інфраструктура, неабход-
ная для нармальнай работы
кінастудыі і персаналу. Бо не
сакрэт, што ва ўмовах, калі
зімой тэмпература паветра ў
памяшканнях не ўзнімаецца
вышэй 10 градусаў, ледзьве
працуюць камунікацыйная і ка-
налізацыйная сістэмы, калі
перабоі з электрычнасцю і ве-
цер гуляе па павільёнах, добрае
кіно зрабіць немагчыма. Гэта
сёння разумеюць усе”.

Усе даўно ўсё зразумелі.
Чамусці за Брэжневым у гэ
тых павільёнах нішто не зам
інала Тураву, Бычкову  і Ры
бараву ствараць добрае кіно.
А зараз то “Вам заданне”, то
“Глыбокая плынь”. Пры такіх
поспехах, сапраўды, без рэс
тарана не абысціся...

Алесь Канюціч

«Забеларус». З’езд «Белай
Русі», Мінск, 17 лістапада 2007
году.

Невядомая
Беларусь

САЛОМІНКА Стрэмкі
АДРАДЖЭННЕ МАГЧЫМАЕ ВАКОЛ СЛОВА

Фотафакт

24 лістапада  1997  году,
акурат праз год пасля друго
га рэферэндума А.Лукашэнкі,
у Беларусі была забароненая
найбольш уплывовая неза
лежная газета “Свабода”. Рэ
дактарам “Свабоды” быў тады
Ігар Гермянчук.

25 лістапада  ў  Беларусі
традыцыйна адзначалі Івана
Міласцівага.  У  гэты  дзень
нашы продкі на Палессі ста
раліся  з  кімнебудзь  хоць
чымсьці  падзяліцца,  нешта
пазычыць, падараваць.

26 лістапада  1986  году
ААН прымае канвенцыю аб
непрымяненні тэрміну даў
насці  да  злачынцаў,  што
ажыццяўлялі рэпрэсіі  і гена
цыд. Гэтая канвенцыя стала
важнай  юрыдычнай  падт
рымкай для пашырэння ў Бе
ларусі  грамадскага руху за
выкрыццё злачынстваў сталі
нскага  рэжыму.  Неўзабаве
будзе апублікаваны артыкул
пра расстрэлы ў Курапатах,
будзе створана таварыства
“Мартыралог Беларусі”, вык
рыццё сталіністаў, што ажыц
цяўлялі рэпрэсіі, стане адной
з праграмных задач Беларус
кага Народнага Фронта.

26 лістапада 1855 году па
мёр  Адам  Міцкевіч,  вялікі
паэт, аўтар славутага “Пана
Тадэвуша”. Родам Міцкевіч
быў зпад Навагрудка. У На
вагрудку  скончыў  школу  і
паступіў у Віленскі ўніверсі
тэт.  Міцкевіч  пісаў  па
польску, але ўсе падзеі яго
ных твораў адбываліся на бе
ларускай зямлі. Памёр паэт у
Стамбуле.

27 лістапада незалежнае
беларускае грамадства адз
начае Дзень герояў. Менаві
та ў гэты дзень у 1920 годзе
Першы Слуцкі полк Беларус
кай  Народнай  Рэспублікі
ўступіў у бой з бальшавікамі
за незалежнасць Беларусі.

28 лістапада – Піліпаўка. У
праваслаўных  пачынаецца
апошні  ў  годзе  пост  –
Піліпаўскі або Калядны, які
мусіць працягвацца да Каля
даў. Казалі, што гэтай парой
ваўкі збіраюцца ў зграі. Згад
ваецца радок з Янкі Купалы:
“На  Піліпаўку  воўк  нема
вые…”

Паказ калекцыяў перамож-
цаў чарговага конкурсу аван-
гарднай моды  «Мамант».
Мінск, 18 лістапада 2007 году.

Беларуская  літаратура
заўсёды, у самыя цяжкія для
існавання нацыі часы, “звала
з путаў на свабоду, з цемры
да святла”. Але ніколі яшчэ за
ўсю гісторыю Беларусі яна не
несла такога цяжару адказ
насці за лёс свае краіны, як
цяпер.

Разгромлены  Саюз
пісьменнікаў; ледзь выжывае
адзіны незалежны беларуска
моўны літаратурны часопіс;
беларускія кнігі выходзяць
мізернымі накладамі, але й
тыя  пыляцца  ў  кнігарнях;
творы  найлепшых  аўтараў
выкідваюцца  са  школьных
хрэстаматый. Ды ўвогуле чы
тацкая аўдыторыя скарача
ецца, бы шагрэневая скура,
бо не чытаюць не толькі па
беларуску,  але  й  на  іншых
мовах. У краіне ўсталяваўся
непахісны, як жалезабетон,
рэжым,  які  ненавідзіць  усё
беларускае.

І гэта – надоўга.
Нядаўнія  падзеі  ў  Бірме,

гісторыя  Паўночнай  Карэі,
Кубы  сведчыць  –  сучасная
цывілізацыя  распісалася  ў
сваёй бяссільнасці, немагчы
масці хоць якога дзейснага
ўплыву на падобныя рэжымы.

Беларусь ахутала цемра.
І большасць ужо настолькі

да  яе  прызвычаіліся,  што
лічаць яе ясным днём.

Беларусі  не  дапаможа
ніхто звонку. Яна павінна да
дна выпіць горкую атрутную
чару, наканаваную лёсам.

Канчатковы лёс Беларусі –
быць ёй ці не быць, заняць

“свой пачэсны пасад між на
родамі” ці знікнуць, як няў
далы “праект”, прывід, утопія,
— вырашаецца менавіта ця
пер. Сёння.

Былі  і  раней  –  захопы,
войны, акупацыі, русіфікацыя
і паланізацыя. Але народ зас
таваўся. “Цёмны, сляпы, быц
цам крот” – але быў. У вёсцы.

Бо ўсім уладарам, захопн
ікам,  панам  і  чыноўнікам
было па вялікім рахунку на
пляваць, на якой мове гаво
раць дзед з бабаю на печы ці
якімі словамі дзяцюк угавор
вае дзеўку на капе сена.

Сёння  вёскі,  беларускай
вёскі  –  больш  няма.  Знікла
гэтая апошняя жывая крыні
ца, апошні прытулак, апош
няе  сховішча  беларускай
мовы.

Беларускай мове здрадзілі
ўсе  –  шляхта,  рэлігія,  якая
стала “рускай”  і “польскай”,
навучальныя ўстановы, наву
коўцы. І вось, нарэшце, і вёс
ка.

Але  засталася  апошняя
іскрынка,  апошні  вугалёк,
што свеціць у непрагляднай
цемры – беларуская літара
тура.

Толькі  з  гэтага  вугалька
можа  ўспыхнуць  полымя,  з
якога адродзіцца беларускі
Фенікс.

Навука,  тэхніка,  бізнэс,
адукацыя могуць паспяхова
існаваць  у  любым  моўным
асяроддзі. Толькі беларуская
літаратура не можа вырачы
ся  беларускага  слова  –  бо
тады проста перастане існа

ваць.  У  гэтым  яе  адчайная
моц. Нават самая безабарон
ная  істота,  загнаная  ў  кут,
знаходзіць у сабе нечаканыя
сілы  для  супраціву.  Нават
самы вялікі мінус становіцца
плюсам, калі яго рашуча пе
ракрэсліць.

Літаратура – гэта саломін
ка, за якую хапаюцца, каб не
патануць у чужой дрыгве.

Перачытайце “Пана Тадэ
вуша” або яшчэ лепей – пе
рагледзьце  аднайменны
фільм, — нас там няма. Ані
знаку. Не тое, што слова – ак
цэнта беларускага. Хоць дзея
адбываецца на беларускай
зямлі.

Што б мы рабілі, чым бы
засведчылі – мы ёсць, мы –
тутэйшыя, гэта – наша зямля,
– калі б не “Новая зямля”.

Адраджэнне Беларусі маг
чымае  толькі  вакол  Слова.
Або яго не будзе зусім.

Наш  супраціў  –  гэта  не
ломка,  не  разбурэнне.  Не
разбураць, а будаваць. Адбу
доўваць.  Цярпліва,  па  ка
меньчыку, па бярвенцы, па
слоўцы.

Моц літаратуры – ва ўсве
дамленні  ўласнай  місіі,  ва
ўнутраным імператыве.

Усё можна прывезці зза
мяжы  –  ад  тэхналогій  да
джынсаў. Толькі літаратуру –
сваю, родную – могуць ства
рыць выключна самі белару
сы, у сваёй краіне.

І – стварыць саміх сябе.
А слова – заўсёды было па

чаткам.
Алег Аблажэй



8  Апошняя паласа

Заснавальнік ТАА “Тут і цяпер”
Галоўны рэдактор А. Уласаў (email: edit@vilnia.com)

Тыраж 299 экзэмпляраў
Падпісана ў друк 21.11.2007 23:54

№45 (94), 22-28. 11.2007 г.

Адрас 220013 г. Мінск, вул.Касцюшкі  18

КАЛІ ВЫ ХОЧАЦЕ АТРЫМЛІВАЦЬ СВАБОДУ ПРАЗ ПОШТУ, ДАШЛІЦЕ ВАШ ПОЎНЫ І ДАКЛАДНЫ
АДРАС

 ( ВУЛІЦА, ДОМ І КВАТЭРА, ІНДЭКС, ГОРАД, РАЁН, ВОБЛАСЦЬ)
SMS-ПАВЕДАМЛЕННЕМ НА НУМАР +370 687 42185 АЛЬБО НА E-MAIL: EDIT@VILNIA.COM

КАЛІ ВЫ ХОЧАЦЕ ЧЫТАЦЬ СВАБОДУ Ў ІНТЭРНЭЦЕ І Ў PDF-ВЕРСІІ, ЗАХОДЗЬЦЕ НА САЙТ
WWW.VILNIA.COM

КАЛІ ВЫ ХОЧАЦЕ АТРЫМЛІВАЦЬ PDF-ВЕРСІЮ СВАБОДЫ, ПАВЕДАМЦЕ НАМ НА E-MAIL
EDIT@VILNIA.COM ВАШ ЭЛЕКТРОННЫ АДРАС.

ШТО ВЫ ЧЫТАЕЦЕ НА ТВАРАХ?
НЕ ЎСЕ МОРШЧАЦЬ ЛОБ, “КАБ НЕ ВЫДЗЯЛЯЦЦА”

Апошнім часам, асабліва
калі ў мяне з раніцы кепскі
настрой,  прызвычаіўся  за
ходзіць у Жывы Журнал (ЖЖ)
у інтэрнэце, на minsk_by. Не
скажу, каб пасля гэтага на
строй адразу паляпшаўся –
часам бывае  і наадварот. У
ЖЖ  хапае  рознага  народу.
Сустракаюцца  і  звычайныя
хамы. Але вось патрапілася
днямі апытанне на тэму: што
вы чытаеце на тварах людзей
на вуліцы? Мне яно падалося
забаўным,  і я вырашыў паз
наёміць з некаторымі адка
замі чытачоў “Свабоды”.
Адразу хацеў быў перакласці
ўсе на беларускую мову, але
потым вырашыў – хай будзе
так, як у арыгінале. Праўда,
сінтаксіс  і яўныя апіскі дзе
нідзе давялося паправіць.

Свой  варыянт  адказу  на
пытанне прапануе dimabest
(тут і далей нікнэймы, то бок,
імёны блогераў – М.П.): “Я за
нят, не трогайте меня”.

А  frutta666  прыводзіць
ілюстрацыю: “В Европе идет
красивая девушка по улице:
каблучки, прическа, …  всё
супер. У нее настроение от
личное, все улыбаются, смот
ря на нее/ей в след. На лице
у этой девушки светится: “Ка
кая же я красивая!”

В  Минске  идет  красивая

девушка, тоненькая, нежная:
походка,  фигура,  одежда  –
все супер. Настроение отлич
ное.  Но  на  лице  написано:
“Какие ж вы все уроды!”.

Тonika_live: “Многие спят,
но  с  открытыми  глазами,  в
отключке. Отсутствие живого
интереса  в  глазах,  негати
визм,  усталость,  равноду
шие… Мало люди улыбаются
(особенно зимой)”.

Parallelka раіць менчукам
праехацца ў маскоўскім мет
ро: “Думаю, глаз не увидите 
  локти,  спины,  затылки.  В
лучшем случае”.

Malenki_anel: “Умиротво
рение. Доброжелательность.
Отрешённость”.

Рarallelka:  “Да, да, почти
согласна. Одно точно  люди
иные, проще, добрее, чем в
Москве”.

Miram спрабуе  ўдак
ладніць: “А ваш горад – гэта
які?” Але пытанне застаецца
без адказу.

У  аўтара  пад  нікам
Сomediantkа не хапае сло
ваў: “Ммм... Пустота, серость,
тусклость.

Я не говорю,что все пло
хие. Нет. Но из каждодневно
го опыта наблюдения – толь
ко эти слова приходят на ум”.

Аngry_elf: “Так большин
ство и ходит  глядя в пусто

ту серым лицом”.
Рarallelka:  “А вы с каким

ходите?”
Angry_elf  : “Не знаю, зер

кала у меня с собой нету”.
Kinkymalinky: “Меня здесь

нет, не смотрите на меня так,
мерзкие людишки! Как я ус
тал(а)”. Всё чаще начинаю ви
деть улыбчивых людей, что
не может не радовать. Само
му даже веселей и светлей от
их улыбок становится”.

Blednotik: “Намагаюся вы
чытваць пазітыўныя выразы.
Але  збольшага  трапляю  на
cкаванасць побач з адчужа
насцю”.

Сhris_gomel:  “Нецэнзур
нае хіба што толькі...”

Katokdima:  “Озабочен
ность своими проблемами,
раздумия.  Иногда  улыпко
светиццо”.

Parallelka: “Вот, и я о том
же”.

Witaminych: “Парознаму...
Часцей заклапочанасць, адчу
жанасць, праблемы.

Але трапляюцца і пазітыў
ныя твары”.

Dobry_guzik: “Мой знаёмы
з Англіі кажа, што калі спуска
ецца ў наша метро, адмысло
ва  зморшчвае  лоб.  Каб  не
выдзяляцца. А я еду з Кура
соўшчыны грамадскім транс
партам.  І  часам  прымушаю

сябе  шукаць  нармальныя
твары і вочы. Бо не можа ж
быць, каб такіх не было! І не
знаходжу...”

Sanders_ru :  “В  Минске:
люди скромно одеты, добро
желательные, лица добрые. В
Киеве: люди хорошо одеты,
но  более  напряженные.  В
Москве:  город  контрастов,
но все или злые или гости из
Средней Азии”.

Fitqkatel робіць нечаканае
адкрыццё: “Правильно ска
зал, то что у наших лица доб
рее, чем в России, это факт.
Но мы нечто среднее между
европейцами и русскими”.

Tururum: “Абыякавасць ...
Але асабліва прыемна бачыць
калінікалі след усмешкі. Ёсць
яшчэ людзі”.

Каментаваць  тут,  уласна
кажучы, няма чаго. Хіба што
пагадзіцца з Турурумам. Але
вось  яшчэ  што  –  калі  гляд
зець  на  іншых  адчужана,
абыякава ці ўвесь час зморш
чваць лоб, дык і табе ў адказ,
хутчэй за ўсё, будуць морш
чыцца.  А  калі  ўсміхнуцца  –
ёсць шанц таксама пабачыць
усмешку. Тут ёсць эфект люс
тэрка. І ён тычыцца абсалют
на ўсіх, незалежна ад узрос
ту, палітычных перакананняў
і ўмоваў надвор’я.

Максім Пешка


